
TIJORAT BANKLARI FAOLIYATIDA 
RAQAMLI CHAKANA XIZMATLARNI 

TAKOMILLASHTIRISH YO‘LLARI

Аxmedov G‘ofurjon Gulomjonovich
“Hamkorbank” ATB Xodimlar bilan ishlash departamenti direktori

Annotatsiya: Tijorat banklarida raqamli chakana xizmatlarni takomillashtirish bo‘yicha xalqaro standartlar asosida 
rivojlantirish masalalarini o‘rganish bugungi kunning eng dolzarb muammolaridan biridir. Muallif tomonidan hozirgi kunda 
dolzarb hisoblangan chakana xizmatlar bozori tobora raqamli boshqaruvni talab etayotgani yoritib berilishi ko‘zda tutilgan. 
Buning sababi shundaki, aholining chakana bank xizmatlarini masofadan boshqarish orqali o‘z vaqtini tejash, shu bilan 
birga tez va sifatli amalga oshirish istagi kuchaymoqda.

Kalit soʻzlar: xalqaro standartlar, sun’iy intellekt, masofaviy xizmat transferi, startap loyihalar, ishlab chiqarish samaradorligi.

Abstract: Conducting studies on the development of digital retail services in commercial banks based on international 
standards is one of the most pressing problems of today. The author intends to highlight the fact that today's current retail 
services market increasingly requires digital management. This is due to the high desire of the population to save time 
and perform remote management of retail banking services quickly and qualitatively.

Key words: international standards, artificial intelligence, digital service transfer, startup projects, production efficiency.

Аннотация: Проведение исследований по развитию цифровых розничных услуг в коммерческих банках на основе 
международных стандартов является одной из наиболее актуальных задач современности. Автор стремится 
подчеркнуть, что современный рынок розничных услуг все больше нуждается в цифровом управлении. Это 
обусловлено высоким стремлением населения экономить время и быстро и качественно осуществлять удаленное 
управление розничными банковскими услугами.

Ключевые слова: международные стандарты, искусственный интеллект, перевод цифровых услуг, стартап-
проекты, эффективность производства.

K I R I S H
Bugungi kunda mamlakatimizdagi tijorat banklari raqamli chakana xizmatlarni takomillashtirish bo‘yicha 

bank xizmatlarini raqamlashtirish va sun’iy intellekt texnologiyalari orqali boshqarishga asoslangan chakana 
bank xizmatlari ulushini oshirishni taqozo etmoqda. Shuningdek, aholi sonining ortishi bilan chakana xizmat 
turlariga bo‘lgan talabning ko‘payishi tabiiy ravishda masofaviy xizmatlarga bo‘lgan ichki ehtiyojning keskin 
ortishiga olib kelmoqda. Natijada, banklar o‘rtasida raqobatning kuchayishi bugungi kunning eng dolzarb 
vazifalaridan biriga aylanmoqda.

Shu sababli tijorat banklarida raqamli chakana xizmatlarni takomillashtirish yo‘lida yangi startap loyihalarni 
yaratish va sun’iy intellekt yordamida boshqaruv ko‘nikmalarini shakllantirish maqsadga muvofiqdir.

O‘zbekiston Respublikasi Prezidenti Shavkat Mirziyoyev tomonidan 2024-yil 14-oktabr sanasida sun’iy 
intellekt texnologiyalarini 2030-yilgacha rivojlantirish strategiyasi bo‘yicha qaror qabul qilingan. Ushbu qarorning 
asosiy mohiyati shundan iboratki, endilikda raqamli chakana xizmatlarni xalqaro reyting talablari asosida 
rivojlantirib borish asosiy vazifa sifatida belgilangan.

Shunga ko‘ra, mamlakatimizda so‘nggi yillarda amalga oshirilayotgan islohotlar natijasida keng ko‘lamli 
ishlar olib borilmoqda. Ta’kidlash joizki, startap loyihalar ishlab chiqilib, sun’iy intellekt asosida chakana 
xizmatlarni masofadan boshqarish hajmi tobora ortib bormoqda. Jumladan, 2020–2024-yillar oralig‘ida 20 dan 
ortiq startap loyihalari doirasida sun’iy intellektni qo‘llash natijasida xalqaro indeks bo‘yicha O‘zbekiston 17 
pog‘onaga ko‘tarildi.

M A V Z U G A  O I D  A D A B I Y O T L A R  S H A R H I
O‘zbekiston bank tizimida so‘nggi yillarda bank xizmatlarining sifati va ko‘lamini oshirish bo‘yicha 

qator ishlar amalga oshirildi. Biroq jahon miqyosida kechayotgan o‘zgarishlar, globallashuv jarayonlari va 
raqobatbardoshlikning ortib borishi tijorat banklari transformatsiya jarayonini yanada faollashtirishni, mijozlarga 
ko‘rsatilayotgan bank xizmatlarini yangi bosqichga olib chiqishni taqozo etmoqda.

Bu borada Prezident Sh. M. Mirziyoyev Oliy Majlisga Murojaatnomasida: «Yana bir jiddiy kamchilik shuki, 
raqamli texnologiyalarni keng joriy etish hisobidan xodimlar soni va ish jarayonlarini optimallashtirish choralari 
ko‘rilmayotganligidir», deya ta’kidlab o‘tdi [1].

Adjey Agraval, Djoshua Gans va Avi Goldfarb fikricha, sun’iy intellekt va raqamli transformatsiya 
jarayoni mavjud biznes modellarini takomillashtirish, shuningdek, ish samaradorligini oshirish uchun raqamli 
texnologiyalardan foydalanishni anglatadi. Ushbu jarayon innovatsion texnologiyalarni doimiy ravishda joriy 
etishni o‘z ichiga olib, butun iqtisodiyotni to‘liq raqamli o‘zgartirishga olib keladi.

Rossiyalik iqtisodchi olim Vadim Arkadyevich Koshcheev [2] hamda Islamutdinov V. F. “Институциональные 
изменения в контексте цифровой экономики” asarlarida moliyaviy sektorni rivojlantirish nuqtai nazaridan 
raqamli transformatsiya yangi ish muhitini shakllantiruvchi va biznesni yuritishning amaliy usullarini 
takomillashtiruvchi jarayon sifatida o‘rganiladi [3].

Jumaev N. X., i.f.d., DSc “Tijorat banklarida yangi masofaviy bank xizmat turlarini rivojlantirish” asarida 
“Digital banking” – raqamli bank xizmatlari turlarini rivojlantirishda mijozlar ehtiyojlarini sinchkovlik bilan 
o‘rganish zarurligini ta’kidlaydi [4]. Shuningdek, A. A. Umarov “Tijorat banklarida yangi bank xizmatlarini joriy 
etishning nazariy asoslari” asarida banklar o‘ziga-o‘zi xizmat ko‘rsatuvchi yangi innovatsion ofis loyihalarini 
yaratish, mijozlarga xizmat ko‘rsatish formatini o‘zgartirish, sotish ko‘nikmalariga o‘qitish, dasturiy mahsulotlar 
bilan ishlash malakasini oshirish bo‘yicha treninglar o‘tkazish hamda mijozlarga xizmat ko‘rsatishga qaratilgan 
maxsus o‘quv dasturlarini ishlab chiqish zarurligini ko‘rsatib o‘tadi.

Bundan tashqari, mijozlarning moliyaviy savodxonligini oshirib borish, ularga maslahatlar berish hamda 
o‘z-o‘ziga xizmat ko‘rsatish jarayonlaridan keng va erkin foydalanish ko‘nikmalarini shakllantirish orqali ularning 
bank xizmatlariga bo‘lgan ehtiyojlarini oqilona qondirish, bank brendini va nufuzini oshirish muhim vazifa bo‘lib 
qolmoqda [5]. 

T А D Q I Q O T  M E T O D O L O G I YA S I
Mazkur maqolada O‘zbekiston Respublikasi tijorat banklarida chakana bank xizmatlarini raqamlashtirish 

jarayonlari yoritib berilgan. Xususan, ilg‘or raqamli texnologiyalardan foydalanish orqali chakana xizmat turlarini 
kengaytirish va yangi bank xizmatlarini joriy etish natijasida foydalanuvchilar sonini oshirish imkoniyatlari ko‘rib 
chiqilgan.

T А H L I L  V А  N А T I J А L А R 
Mamlakatimizda so‘nggi yillarda chakana bank xizmatlarini raqamlashtirishga bo‘lgan ichki talab tobora 

ortib bormoqda. Shu bilan birga, respublikamizda xorijiy kapital ishtirokidagi TBS, Tenge Bank va Ziraat Bank 
raqamli texnologiyalar asosida masofaviy chakana bank xizmatlarini kengaytirish strategiyasini ishlab chiqqan.

Mazkur masofaviy banklar faoliyatiga nazar tashlansa, ular boshqa tijorat banklariga nisbatan raqamli 
chakana xizmatlarni ko‘rsatishda ilg‘orlik qilayotganini ko‘rish mumkin. Buning sababi shundaki, raqamli 
texnologiyalardan keng ko‘lamda foydalanilishi natijasida masofaviy bank xizmatlari foydalanuvchilari soni 
kundan kunga ortib, ichki bozor chakana xizmatlaridan foydalanayotgan mijozlarni ham qamrab olmoqda.

Shunga ko‘ra, biz tomonidan raqamli chakana xizmatlar ko‘rsatish bo‘yicha 2020–2024-yillar mobaynidagi 
ma’lumotlar tahlil qilinadi. Ushbu jadvalda Andijon viloyatida faoliyat yuritayotgan banklar shakliga ko‘ra uch tur 
— davlat banklari, xususiy banklar va masofaviy banklar kesimida raqamli bank xizmatlari tahlili ko‘rib chiqiladi 
(1-jadval).

 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 1075

2025-yil, sentyabr.  № 9-son.

1-jadval. Andijon viloyati bank bo‘limlarida xizmat ko‘rsatuvchi mijozlar va ularga ma’lumot yo‘li bilan xizmat 
ko‘rsatuvchi bank mijozlar haqida ma’lumot (2020-2024)

№ Bank filiali (BXM) nomi
Jismoniy 
shaxslar 

boyicha soni 

“Bank-mijoz” 
bo‘yicha masofaviy 

xizmatlarga 
ulangan mijozlar 

soni 

Internet 
bankning 
xizmati 

soni

Mobil 
bankning 

xizmati soni 

SMS bank 
xizmati 

soni

Viloyat bo‘yicha jami 2 741 072 27 074 380 598 675 925 1 675 476

1  MILLIY BANK 26 566 3 170 19 914 2 065 1 417

2 O‘Z SAN.QURILISH 
BANK 60 682 115 1 477 520 58 570

3 AGROBANK 1 176 760 840 318 431 353 169 504 321

4 MIKROKREDITBANK 19 905 95 336 189 19 285

5 XALQ BANK 48 415 134 1 349 1 464 45 468

6 GARANTBANK 4 949 182 466 1 200 3 101

7 BRB BANK 16 186 545 1 136 803 13 702

8 TURONBANK 2 917 61 73 81 2 702

9 ALOQABANK 1 837 689 1 045 103 0

10 ASAKA BANK 700 910 731 1 396 485 698 298

  JAMI 2 059 127 6 562 345 623 360 079 1 346 864

  HAMKORBANK 480 365 14 305 15 991 286 693 163 376

  IPAK YO‘LI BANK 91 240 673 2 746 577 87 244

  TRASTBANK 9 069 1 083 1 627 1 592 4 767

  IPOTEKABANK 46 600 2 934 7 576 6 516 29 574

  INFINBANK 24 259 862 862 930 21 605

  KAPITALBANK 20 045 202 1 173 686 17 984

  JAMI 671 578 20 059 29 975 296 994 324 550

  ORIENT FINANS BANK 173 30 78 15 50

  UNIVERSALBANK 2 191 63 130 143 1 855

  TENGEBANK 1 497 50 183 221 1 043

  ZIROATBANK 2 372 112 956 190 1 114

  ANORBANK 4 125 189 3 653 283 0

  JAMI 10 358 444 5 000 852 4 062
 

Andijon viloyati geografik joylashuvi jihatidan qo‘shni viloyatlarga nisbatan aholi zichligi yuqori bo‘lganligi 
sababli, boshqa viloyatlar hisobiga raqamli bank xizmatlaridan foydalanuvchilar soni keskin ortib bormoqda. 
Jumladan, 2020–2024-yillar mobaynida davlat banklari tahliliga ko‘ra, o‘nta davlat banki orasida eng yetakchi 
o‘rinda Agrobank turadi, keyingi o‘rinlarda esa Asakabank yetakchilik qilmoqda (1-rasm). 

1-rasm. Raqamli bank xizmatlaridan foydalanuvchilar tahlili

Yuqoridagi grafik ko‘rsatkichlari asosida Agrobankning BMXga ulangan mijozlar soni Asakabanknikidan 1,6 
barobar ko‘p ekanligi, shuningdek, internet banking xizmatidan foydalanish darajasi Agrobankda Asakabankga 
nisbatan 1,1 barobar yuqoriligi aniqlanmoqda. Umumiy mijozlar soni bo‘yicha ham Agrobankning ko‘rsatkichlari 
Asakabankdan ustun turadi.

Biroq, mobil banking va SMS banking xizmatlaridan foydalanish ko‘rsatkichlarida Asakabank Agrobankdan 
yuqori natijalar ko‘rsatmoqda — mos ravishda 317 035 va 352 684 foydalanuvchi. Ushbu holat Asakabank 
mijozlar tarkibida yuridik shaxslarning ulushi Agrobankga nisbatan kamroq bo‘lishi bilan izohlanadi. Bu 
esa banklarning raqamli xizmatlarga bo‘lgan talabi va foydalanish darajasiga sezilarli ta’sir ko‘rsatgan deb 
hisoblanadi.

Shu bilan birga, Asakabank tomonidan jismoniy shaxslar bo‘yicha raqamli chakana bank xizmatlaridan 
foydalanuvchi mijozlar soni Agrobankga nisbatan 193 977 kishi ko‘p ekanligi e’tiborga molikdir. Bu esa 
Asakabankning jismoniy shaxslarni raqamli bank, ya’ni masofaviy bank xizmatlariga jalb etishga asosiy e’tiborni 
qaratganini ko‘rsatadi.

Mazkur o‘sish tendentsiyalari bo‘yicha xususiy tijorat banklarini ham tahlil qiladigan bo‘lsak, ma’lum bo‘ldiki, 
raqamli bank xizmatlari bo‘yicha Hamkorbank va Ipak Yo‘li tijorat banklari viloyatda yetakchilik qilib kelmoqda. 
Ushbu banklar aholini raqamli bank xizmatlariga jalb etishda samarali ish tashkil qilayotgan yetakchi banklar 
sifatida e’tirof etilishi mumkin (2-rasm).

 2-rasm. Raqamli bank xizmatlaridan foydalanuvchilar soni (2020-2024-yillar)

Yuqoridagi ko‘rsatkich natijalariga xulosa qiladigan bo‘lsak, ushbu tahlil natijalariga ko‘ra raqamli bank 
xizmat ko‘rsatkichlari bo‘yicha Hamkorbank va Ipak Yo‘li banklarining ulushini tahlil qilamiz.

Tahlil natijalariga ko‘ra, Hamkorbankning umumiy mijozlarining 50% BMX mijozlari tashkil qilgan bo‘lsa, 
Ipak Yo‘li bankida esa umumiy mijozlar sonining 30%i ushbu xizmat turiga jalb qilingan. Biroq, BMXga ulangan 
mijozlar soni Hamkorbankda Ipak Yo‘li bankiga nisbatan 5,2 barobar, internet banking xizmati esa 21,2 barobar 
yuqori bo‘lib, bu Hamkorbankning raqamli xizmatlardan foydalanuvchi mijozlar soni bo‘yicha yetakchiligini 
ko‘rsatadi.

Jismoniy shaxslar bo‘yicha jami xizmat ko‘rsatuvchi mijozlar soni Hamkorbankda Ipak Yo‘li bankiga 
nisbatan 1,8 barobar, ya’ni 76 132 kishi ko‘p jalb etilganligi aniqlangan.

Raqamli chakana bank xizmatlaridan foydalanuvchilar o‘rtasidagi statistik tahlil shuni ko‘rsatadiki, tahlil 
etilayotgan davrdagi yuqori o‘sish sur’ati asosan raqamli yangi bank xizmatlarining hajmining keskin ortishi 
hisobiga yuzaga kelgan.

X U L O S A  V A  T A K L I F L A R
Xulosa qilib aytish mumkinki, har qanday tijorat banki faoliyatida mijozlarning manfaatlarini ustun 

qo‘yish, ularning ehtiyojlari va talablarini to‘liq qondirish asosiy tamoyil bo‘lishi lozim. Zamonaviy raqamli 
davrda mijozlar uchun qulay, tez va sifatli xizmat ko‘rsatish — nafaqat raqobatbardoshlikni ta’minlash, balki 
mijozlarning sodiqligini mustahkamlashning asosiy omilidir. Shu bilan birga, bank xizmatlarining raqamli 
shaklga integratsiyasi jarayonida jarayonlardagi chegara va to‘siqlarni bartaraf etish, operatsion samaradorlikni 
oshirish va xarajatlarni optimallashtirish imkonini beradi. Natijada, raqamli chakana xizmatlarni takomillashtirish 
banklarning samaradorligi va daromadliligini sezilarli darajada oshiradi, shuningdek, moliya bozorida ularning 
pozitsiyasini mustahkamlashga xizmat qiladi. Ushbu yo‘nalishda amalga oshiriladigan innovatsion yechimlar va 
texnologik yangiliklar banklarga mijozlar bilan uzoq muddatli ishonchli munosabatlarni qurishga, shuningdek, 
raqobatbardosh va barqaror biznes model yaratishga yordam beradi.

  
Foydalanilgan adabiyotlar ro‘yxati:

